REPUBLIKA E SHQIPERISE

KOMISIONERET PUBLIKE

RREGULLORE
PER VEPRIMTARINE E INSTITUCIONIT TE KOMISIONEREVE PUBLIKE

Miratuar nga Mbledhja e Komisioneréve, daté 4.4.2018

Né mbéshtetje té nenit 179/b dhe aneksit té Kushtetutés dhe nenit 69, pika 3, té ligjit nr.
84/2016, “Pér rivlerésimin kalimtar t& gjyqtaréve dhe prokuroréve né Republikén e

Shqipérisé”, mbledhja e Komisioneréve Publiké

VENDOSI:

KREU I
DISPOZITA TE PERGJITHSHME

Neni 1

Qéllimi
Qéllimi i Kkétij akti éshté pércaktimi i rregullave té veprimtarisé sé Institucionit té
Komisioneréve Publiké (mé poshté Institucioni) né zbatim té Kushtetutés sé Republikés
sé Shqipérisé dhe ligjit nr. 84/2016, “Pér rivlerésimin kalimtar t&€ gjyqtaréve dhe
prokuroréve né Republikén e Shqipérisé” (mé poshté ligji pér rivlerésimin).

Neni 2
Objekti
1. Kjo rregullore ka pér objekt:
a) bashkérendimin e punés ndérmjet dy Komisioneréve Publiké;
b) pércaktimin e rregullave pér organizimin dhe funksionimin e strukturave
administrative té Institucionit;
c) pércaktimin e rregullave mbi organizimin dhe funksionimin e Njésisé ligjore.
2. Veprimtaria procedurale e Komisioneréve Publiké pér paragitjen e ankimit kundér
vendimit té Komisionit té Pavarur té Kualifikimit dhe pér shqyrtimin e tij nga Kolegji i
Posacém i Apelimit do té rregullohet sipas Kushtetutés sé Republikés sé Shqipérisé, ligjit
84/2016, “Pér rivlerésimin kalimtar t€ gjygtaréve dhe prokuroréve né Republikén e
Shqipéris¢”, ligjit 44/2015, “Kodi i Procedurave Administrative”, ligjit 49/2012, “Pér
organizimin dhe funksionimin e gjykatave administrative dhe gjykimin e
mosmarréveshjeve administrative” dhe legjislacionit t& zbatueshém né Republikén e

Shqipérisé.

Neni 3

Parimet
1. Institucioni i Komisioneréve Publiké pérfagéson dhe mbron interesin publik gjaté
kryerjes sé procesit té rivlerésimit dhe udhéhiget nga parimi i paanésisé dhe pavarésisé.
2. Institucioni i Komisioneréve Publiké ushtron veprimtaring e tij né pérputhje me
Kushtetutén e Republikés sé Shqipérisé, ligjin pér rivlerésimin, legjislacionin e
zbatueshém né Republikén e Shqipérisé, kété rregullore, si dhe jurisprudencén kombétare
dhe ndérkombétare, pér aq sa éshté e nevojshme pér pérmbushjen e funksionit té
institucionit.
3. Institucioni i Komisioneréve Publiké né ushtrimin e funksionit sé tij respekton parimin
e procesit té rregullt ligjor.
4. Institucioni i Komisioneréve Publiké udhéhiget nga fryma e bashképunimit ndérmjet
dy Komisioneréve Publiké, ONM-ja, institucionet e tjera té rivlerésimit dhe cdo
institucion tjetér shtetéror.
5. Institucioni i Komisioneréve Publiké synon zhvillimin e njé veprimtarie transparente, e

cila ruan té dnhénat personale té paléve té pérfshira né procesin e rivlerésimit.

KREU II
ORGANIZIMI I INSTITUCIONIT TE KOMISIONEREVE PUBLIKE

Neni 4
Mbledhja e Komisioneréve Publiké

1. Organi mé i larté drejtues i veprimtarisé sé& Institucionit éshté Mbledhja e
Komisioneréve Publiké.
2. Mbledhja e Komisioneréve Publiké ushtron kompetencat e méposhtme:

a) drejton dhe bashkérendon punén né institucion;

b) miraton akte nénligjore, né zbatim té ligjit pér rivlerésimin ose té ligjeve té tjera;

c) miraton procedurén pér zhvillimin e shortit pér caktimin e Komisionerit Publik

pérgjegjés dhe késhilltaréve pérgjegjés pér ¢éshtjen;

d) miraton projekt-strukturén organizative dhe klasifikimin e pagave pér
personelin dhe ia paraget pér miratim Kuvendit;

e) vendos pér rekrutimin, largimin dhe masat disiplinore té késhilltaréve té Njésisé
sé Shérbimit ligjor;

f)  drejton veprimtariné e Njésisé sé Shérbimit ligjor;

g) vendos pér shtesén mbi pagé pér késhilltarét e Njésisé ligjore, sipas rastit;

h) wvendos pér rekrutimin, largimin dhe masat disiplinore té punonjésve
administrativé, sipas Kodit té Punés;

i) miraton rregulla té detajuara pér funksionimin e strukturave té vecanta té
administratés sé institucionit;

j) miraton projektbuxhetin e institucionit dhe e paraget né Komisionin gé mbulon
céshtjet ligjore prané Kuvendit;

k) pércakton drejtimet kryesore té shpenzimeve té mjeteve buxhetor té institucionit;

I)  miraton marréveshje bashképunimi me institucione té tjera vendése dhe té huaja;

m) diskuton ngarkesén e punés sé punonjésve;

n) c¢do kompetencé tjetér qé né ményré té shprehur nuk i éshté ngarkuar ndonjé
strukture tjetér administrative té institucionit né bazé té késaj rregulloreje dhe
legjislacionit né fuqi.

Neni 5

Thirrja dhe zhvillimi i Mbledhjes sé Komisioneréve Publiké
1. Si rregull, Mbledhja e Komisioneréve Publiké thirret me konsensusin e té dy
Komisioneréve, c¢do tri javé, duke pércaktuar rendin e dités dhe kohén e zhvillimit. Akti
qé pércakton thirrjen e Mbledhjes, rendin e dités dhe kohén e zhvillimit nénshkruhet nga
té dy Komisionerét Publiké. Mbledhja, e thirrur me konsensus, drejtohet nga Komisioneri
Publik mé i vjetér né moshé.
2. Secili prej Komisioneréve Publiké ka té drejté té thérrasé Mbledhjen e Komisioneréve
Publiké, duke treguar ¢éshtjet konkrete gé kérkon té pérfshihen pér shqyrtim né rendin e
dités, duke propozuar ditén dhe orén e zhvillimit té mbledhjes.
3. Njoftimi pér thirrjen e Mbledhjes i komunikohet Komisionerit tjetér Publik, né adresén
zyrtare té email-it, t€ paktén 48 oré pérpara zhvillimit t¢ Mbledhjes (shtesé). Mbledhja
drejtohet nga Komisioneri gé ka kérkuar thirrjen e saj.
4. Né rast se Komisioneri tjetér Publik refuzon té nénshkruajé rendin e dités sé propozuar,

ai duhet t’1 pérgjigjet né ményré té shkruar Komisionerit Publik qé ka thirrur Mbledhjen,

né adresén zyrtare té email-it, brenda 48 oréve nga momenti gé ai merr njoftimin.
Komisioneri Publik gé ka thirrur Mbledhjen duhet té véré né dijeni pér kété fakt
Operacionin Ndérkombétar t& Monitorimit.
5. Né Mbledhjen e Komisioneréve Publiké marrin pjesé njékohésisht t€ 2 (dy)
Komisionerét Publiké dhe shqyrtohen té gjitha ato ¢éshtje gé jané propozuar té merren né
shqyrtim nga secili prej tyre.
6. Mbledhja e Komisioneréve Publiké éshté e vlefshme vetém kur né té marrin pjesé té 2
(dy) Komisionerét Publiké.
7. Mbledhja e Komisioneréve Publiké merr vendim té vecanté pér secilén nga céshtjet e
rendit té dités né pérfundim té shqyrtimit té saj. Vendimi konsiderohet i marré kur pér
¢éshtjen e shqyrtuar votojné njékohésisht “pro” ose “kundér” t€ dy Komisionerét Publiké.
Asnjé Komisioner Publik nuk mund té abstenojé né procesin e votimit. Né cdo rast,
Komisioneri Publik éshté i detyruar t€ arsyetojé votén e tij “pro” ose “kundér”.
8. Dokumentimi i ményrés sé zhvillimit t¢ mbledhjes béhet népérmjet mbajtjes sé njé
procesverbali té€ shkruar, gé hartohet nga specialisti i sekretarisé dhe nénshkruhet nga té
dy Komisionerét Publiké né pérfundim té mbledhjes dhe, kur éshté e mundur, edhe
népérmjet regjistrimit té ploté audio.
Neni 6

Personaliteti juridik, pérfagésimi, vula dhe selia
1. Institucioni i Komisioneréve Publiké éshté institucion kushtetues i pavarur dhe gézon
personalitet juridik sipas legjislacionit né fuqi.
2. Institucioni i Komisionerit Publik pérfagésohet né marrédhéniet e tij me té tretét nga té
dy Komisionerét Publiké sé bashku ose nga njéri prej tyre, né rast se pér kété ményré
pérfagésimi ka dhéné autorizim me shkrim Komisioneri Publik tjetér ose té dy sé bashku
autorizojné Kancelarin.
3. Institucioni i Komisioneréve Publiké ka vulén e tij.

4. Vula e Institucionit t¢ Komisioneréve Publiké pérmban stemén e Republikés sé
Shqipérisé, e rrethuar me mbishkrimin: “Republika e Shqipéris€, Komisionerét Publiké”.

5. Selia e Institucionit t¢ Komisioneréve Publiké éshté né Tirané.

Neni 7
Uniforma zyrtare
Komisionerét Publiké, né shqyrtimin e ankimeve té paraqgitura prej tyre né Kolegjin e
Posacém té Apelimit, gjaté seancés gjygésore, mbajné uniformé zyrtare né formén e
togés, dizajni dhe ngjyra e sé cilés pércaktohen me vendim té Mbledhjes sé

Komisioneréve Publiké.

Neni 8
Struktura organizative
1. Institucioni i Komisioneréve Publiké pérbéhet nga dy Komisionerét Publiké, Njésia e
Shérbimit ligjor dhe Njésia e Punonjésve administrativé.
2. Njésia e Shérbimit ligjor ushtron veprimtari késhilluese dhe ndihmése né mbéshtetje té
Komisioneréve Publiké gjaté pérmbushjes sé funksionit té tyre.

3. Njésia e Punonjésve administrativé ushtron veprimtari mbéshtetése administrative.

Neni 9
Njésia e Shérbimit ligjor

1. Njésia e Shérbimit ligjor pérbéhet nga késhilltarét ligjoré dhe késhilltarét ekonomiké.
Numri i tyre miratohet nga Kuvendi i Shqipérisé, si pjesé e strukturés sé Institucionit té
Komisioneréve Publiké. Njésia e Shérbimit ligjor késhillon dhe ndihmon Komisionerét
Publiké né procesin vendimmarrés, né shqyrtimin e dosjeve té vendimeve, né dhénien e
opinioneve ligjore dhe ekonomike dhe né ¢do detyré tjetér té caktuar nga Komisioneri
Publik.
2. Késhilltari ligjor ka kéto detyra:

a) studimi i dosjes, pérgatitja e relacionit dhe/ose ankimit pér ¢éshtjen;

b) kryerja e detyrave té tjera té caktuara nga Komisioneri publik, relator i ¢éshtjes.
3. Késhilltari ekonomik ka kéto detyra:

a) studimi i dosjes nga piképamja financiare/ekonomike dhe pérgatitja e relacionit té
céshtjes, vecanérisht pér vlerésimin e pasurisé sé subjektit té rivlerésimit.

b) kryerja e detyrave té tjera té caktuara nga Komisioneri Publik, relator i ¢éshtjes.
4. Procesi i rekrutimit té punonjésve té Njésisé sé Shérbimit ligjor bazohet né njé
proceduré té hapur dhe transparente pér pérzgjedhjen e kandidatéve mé té kualifikuar, né
pérputhje me kriteret dhe parashikimet e tjera té ligjit pér rivlerésimin (neni 18, 22) dhe

parashikimeve té Kodit té Punés.

5. Vlerésimi i kandidateve do té kryhet nga njé komitet ad hoc né Institucionin e
Komisioneréve Publiké. Mbledhja e Komisioneréve Publiké vendos pér rekrutimin e
kandidatéve.
Neni 10
Njésia e punonjésve administrativé

1. Njésia e Punonjésve administrativé pérbéhet nga punonjés té nivelit drejtues,
specialisté dhe punonjés shérbimi. Numri i punonjésve administrativé dhe niveli i pagave
té tyre miratohet nga Kuvendi i Shqipérisé, si pjesé e strukturés sé Institucionit té

Komisioneréve Publiké.

2. Njésia e Punonjésve administrativé né veprimtariné e pérditshme drejtohet dhe
kontrollohet nga Kancelari dhe pérbéhet nga strukturat pérgjegjése pér menaxhimin e
céshtjeve, dokumentacionin, financén, pérkthimin, marrédhéniet me publikun, median
dhe institucionet e tjera vendése dhe té huaja, shérbimet mbéshtetése dhe ¢do strukturé
tjetér e nevojshme pér mbéshtetjen e veprimtarisé sé Institucionit t& Komisioneréve
Publiké.

3. Kriteret e posacme pér vendet vakante té pozicioneve té punonjésve té Njésisé

administrative pércaktohen nga mbledhja e Komisioneréve Publiké.

4. Procesi i rekrutimit té punonjésve té késaj njésie bazohet né njé proceduré té hapur dhe
transparente pér pérzgjedhjen e kandidatéve mé té kualifikuar né pérputhje me kriteret
dhe parashikimet e tjera té ligjit pér rivlerésimin (neni 18, 20) dhe parashikimeve té Kodit

té Punés.

5. Vlerésimi i kandidatéve do té kryhet nga njé komitet ad hoc, né Institucionin e
Komisioneréve Publiké. Mbledhja e Komisioneréve Publiké vendos pér rekrutimin e

kandidatéve.

KREU 111
FUNKSIONIMI I INSTITUCIONIT TE KOMISIONEREVE PUBLIKE

Neni 11

Administrimi i vendimeve té Komisionit té Pavarur té Kualifikimit

Ndryshuar me vendim té Mbledhjes sé Komisioneréve nr. 10, daté 30.7.2018

1. Prané Institucionit t¢ Komisioneréve Publiké administrohen té gjitha vendimet e
marra nga Komisioni i Pavarur i Kualifikimit pér subjektet e rivlerésimit, qé i
njoftohen sé bashku me kopjen e dosjes pérkatése, né pérputhje me ligjin pér
rivlerésimin.

2. Vendimi dhe kopja e dosjes pérkatése té Komisionit té€ Pavarur té Kualifikimit merren

né dorézim nga specialisti i protokoll/arkivit.
3. Si daté e njoftimit té vendimit dhe kopjes sé dosjes pérkatése nga Komisioni i Pavarur
I Kualifikimit do té shénohet né regjistrin pérkatés data e marrjes né dorézim nga

specialisti i protokollit.

Neni 12
Krijimi i fashikullit té ¢céshtjes
1. Cdo vendim i KPK-sé gé i njoftohet Komisioneréve Publiké do té regjistrohet si njé

céshtje e veganté né regjistrin pérkatés, gé mbahet nga Drejtoria e Menaxhimit té

Céshtjeve. Cdo ¢éshtje do té keté numrin e saj té indentifikimit.

2. Pas regjistrimit té ¢éshtjes krijohet njé fashikull i posa¢cém, gé mban numrin e
identifikimit té ¢éshtjes, né té cilin administrohen vendimi sé bashku me kopjen e dosjes
pérkatése té ardhur nga Komisioni i Pavarur i Kualifikimit, duke u béré inventarizimi i

ploté i akteve té késaj dosje.

3. Né fashikullin e posacém qé krijohet pér ¢cdo ¢éshtje do té administrohen edhe té gjitha
aktet gé do té hartohen nga Institucioni i Komisioneréve Publiké, si dhe ¢do akt tjetér gé
lidhet me kété céshtje, duke u béré inventarizimi i tyre, nga specialisti pérgjegjés pér
sekretariné né Drejtoriné e Menaxhimit té Céshtjeve.

Neni 13
Regjistrat

1. Regjistrat e punés sé Institucionit t¢ Komisioneréve Publiké jané:

a) regjistri i ¢éshtjeve (vendimeve dhe dosjes pérkatése té Komisionit té Pavarur té
Kualifikimit);

b) regjistri i rekomandimeve t& ONM-sé;

c) regjistri i ankimeve pérpara Kolegjit té Posa¢ém té Apelimit;

d) regjistri i vendimeve té mosankimimit;

e) regjistri i korrespondencés;

f) regjistri pér denoncimet e publikut, sipas nenit 53 té ligjit 84/2016;

g) regjistri i informacionit té klasifikuar si “sekret shtetéror” né bazé té legjislacionit
né fuqi.
h) regjistrimi i protokollit té brendshém.

2. Kancelari né rast té pagartésive pércakton se né cilin regjistér duhet regjistruar akti

pérkatés.

3. Mbledhja e Komisioneréve Publiké pér nevoja té punés mund té miratojé lloje té tjera
té regjistrave dhe té dhénat gé do té hidhen né to.

4. Regjistrat do té mbahen né ményré manuale, por mé vendim té Mbledhjes sé
Komisioneréve Publiké mund té krijohen edhe regjistra elektroniké né kuadér té njé

sistemi t& menaxhimit té ¢éshtjeve.
Neni 14

Caktimi i Komisionerit Publik relator dhe késhilltaréve pérgjegjés pér ¢éshtjen

1. Menjéheré pas regjistrimit té céshtjes né sekretari, njé kopje e vendimit té¢ KPK-sé i
dorézohet njékohésisht secilit prej t¢ dy Komisioneréve Publiké, té cilét menjéheré
mblidhen dhe realizojné shortin pér zgjedhjen e Komisionerit Publik pérgjegjés té
céshtjes, shortet pér késhilltarin ligjor pérgjegjés dhe késhilltarin ekonomik pérgjegjés
pér ¢céshtjen.

Neni 14/1

Né rast se Komisioneri Publik relator nuk mund té shqyrtojé njé vendim té KPK-sé pér
shkage té pércaktuara né nenin 30 té Kodit té Procedurave Administrative ose té ligjit nr.
9376, “Pér parandalimin e konfliktit t& interesit n€ ushtrimin e funksioneve publike”, ai
njofton me shkrim Komisionerin tjetér Publik. Mbledhja e Komisioneréve Publiké

vendos né lidhje me rastin konkret.
Neni 15

Pérgatitja e relacionit
1. Komisioneri Publik pérgjegjés drejton punén e késhilltaréve pérgjegjés pér hartimin e
relacionit dhe/ose ankimit té ¢éshtjes.

2. Kur nga ONM-ja paragitet rekomandim me shkrim pér té ankimuar njé vendim té
Komisionit té Pavarur té Kualifikimit, akti i rekomandimit, pasi regjistrohet nga
specialisti pérgjegjés pér sekretaring, i dorézohet menjéheré té dy Komisioneréve Publiké

dhe késhilltaréve pérgjegjés pér céshtjen.

3. Késhilltarét pérgjegjés jané té detyruar té pérgatisin relacionet pérkatése pér ¢éshtjen
brenda 7 ditéve kalendarike nga momenti i regjistrimit té ¢éshtjes né Institucionin e

Komisioneréve Publiké.

4. Relacionet pér céshtjen hartohen né tri kopje dhe nénshkruhen nga késhilltarét
pérgjegjés. Njéra kopje béhet pjesé e fashikullit té ¢éshtjes, ndérsa dy kopjet e tjera u
dorézohen njékohésisht té dy Komisioneréve Publiké.

5. Komisioneri Publik relator, brenda 48 oréve nga marrja e relacioneve té késhilltaréve
pérgjegjés, merr vendim nése do té ankimojé ose jo né Kolegjin e Apelimit vendimin

pérkatés té KPK-sé.

6. Né rast se Komisioneri Publik pérgjegjés vendos té béjé ankim kundér vendimit té
KPK-sg, ai menjéheré, né bashképunim me Kkéshilltarét pérgjegjés, harton aktin
procedural t€ ankimit g€ do t’i paraqitet Kolegjit té€ Posagém té Apelimit dhe e
nénshkruan até i vetém. Njé kopje e ankimit i njoftohet Komisionerit tjetér Publik.

7. Né rast se Komisioneri Publik pérgjegjés vendos té mos béjé ankim kundér vendimit té
KPK-sé, ai duhet ta njoftojé menjéheré Komisionerin tjetér Publik pér kété vendim. Kur
pér ¢céshtjen konkrete ka rekomandim nga ONM-ja pér té ushtruar ankim, Komisioneri

Publik pérgjegjés duhet té arsyetojé vendimin pér té mos ushtruar ankim.

8. Né rast se Komisioneri tjetér Publik vendos té b&jé ankim kundér vendimit t&¢ KPK-sg,
ai menjéheré né bashképunim me késhilltarét pérgjegjés harton aktin procedural té
ankimit q€ do t’i paraqitet Kolegjit t€ Posa¢ém t€ Apelimit dhe e nénshkruan até i vetém.
Né rast se &shté e nevojshme, pér shkak té kompleksitetit té céshtjes, pér pérgatitjen e
ankimit mund té angazhohen edhe késhilltaré té tjeré ligjoré dhe ekonomiké. Njé kopje e

ankimit i njoftohet Komisionerit Publik pérgjegjés.

9. Né rast se edhe Komisioneri tjetér Publik vendos té mos béjé ankim kundér vendimit té
KPK-sg, pér té cilin ka rekomandim nga ONM-ja pér té ushtruar ankim, edhe ky

Komisioner Publik duhet té arsyetojé vendimin pér té mos ushtruar ankim.

Neni 16

Publikimi i vendimit pér ushtrimin e ankimit

1. Té gjithé vendimet e marra nga Komisionerét Publiké pér té ushtruar ose mosushtruar
ankim ndaj vendimeve té Komisionit té Pavarur t&¢ Kualifikimit publikohen menjéheré né

fagen zyrtare té internetit té Institucionit t¢ Komisioneréve Publiké.

2. Né rastet kur vendimi pér té mos ushtruar ankim éshté marré pér céshtje pér té cilat ka
rekomandim t€é ONM-sé pér té ushtruar ankim, né fagen zyrtare té internetit té
Institucionit té Komisioneréve Publiké publikohet edhe raporti me shkrim, ku pasgyrohen

arsyet e refuzimit té rekomandimit t¢ ONM-sé.
Neni 17
Depozitimi i ankimit
1. Pas nénshkrimit t¢ ankimit nga Komisioneri Publik, Drejtoria e Menaxhimit té
Céshtjeve merr masa pér depozitimin e tij t&é menjéhershém prané Komisionit té Pavarur
té Kualifikimit, duke zbatuar rregullat e parashikuara nga legjislacioni né fuqi pér

organizimin dhe funksionimin e gjykatave administrative dhe gjykimin e

mosmarréveshjeve administrative.

2. Ankimi hartohet dhe nénshkruhet né katér kopje origjinale. Njéra kopje depozitohet né
fashikullin e ¢éshtjes, gé arkivohet prané Institucionit t¢ Komisioneréve Publiké, njé
kopje i dérgohet ONM-sé dhe dy kopje dérgohen prané Komisionit té Pavarur té
Kualifikimit pér kryerjen e procedurave té parashikuara né ligjin pér organizimin dhe
funksionimin e gjykatave administrative dhe gjykimin e mosmarréveshjeve

administrative.

Neni 17/1
Heqgja doré nga ankimi

Shtuar me vendim té Mbledhjes sé Komisioneréve nr. 10, daté 30.7.2018

Pas depozitimit té ankimit, né rast se Komisioneri Publik gqé ka nénshkruar ankimin, sipas
nenit 16 té késaj rregulloreje, kérkon té heqé doré nga ankimi, ai ia njofton menjéheré
shkaget me shkrim Komisionerit tjetér Publik.

Akti i hegjes doré nga ankimi duhet té jeté i arsyetuar dhe duhet té nénshkruhet nga té dy

Komisionerét Publiké.

Akti i hegjes doré nga ankimi depozitohet prané Kolegjit t¢ Posa¢cém té Apelimit dhe
publikohet menjéheré né fagen zyrtare té internetit té Institucionit t&¢ Komisioneréve
Publiké.

Neni 18

Pjesémarrja né seancén e gjykimit té ankimit

1. Komisioneri Publik gé ka ushtruar té drejtén e ankimit, pérfagéson Institucionin e
Komisioneréve Publiké né seancén e gjykimit té ankimit né Kolegjin e Posacém té

Apelimit.

2. NEé rast se pér arsye objektive, Komisioneri Publik gé ka ushtruar té drejtén e ankimit
nuk mund té pérfagésojé Institucionin e Komisioneréve Publiké, né seancén e gjykimit té
ankimit, né Kolegjin e Posacém té Apelimit, dhe Kolegji i Posacém i Apelimit, me
kérkesé té Komisionerit Publik nuk e shtyn seancén, Komisioneri tjetér Publik ka pér
detyré ta zévendésojé até.

KREU IV
NJESIA E PUNONJESVE ADMINISTRATIVE
Neni 19
Kancelari
Ndryshuar me vendim té Mbledhjes sé Komisioneréve nr. 10, daté 30.7.2018

1. Kancelari éshté népunési mé i larté administrativ i Institucionit t¢ Komisioneréve
Publiké. Ai kryen té gjitha detyrat e pércaktuara nga legjislacioni né fuqi dhe kjo
rregullore, nén drejtimin e Mbledhjes sé Komisioneréve Publiké.

2. Detyrat kryesore té Kancelarit jané:

a) té pérfagésojé institucionin né marrédhéniet me palét e treta, né rastet kur
punédhénési éshté né pamundési pér ta ushtruar kété detyré;

b) té administrojé regjistrin e dosjeve;

c) té organizojé dhe té drejtojé punén e pérditshme té té gjithé personelit, me
pérjashtim té personelit késhillimor;

d) té trajtojé ¢céshtjet né marrédhéniet me publikun;

e) té organizojé punén pér pérgatitjen e raportit vjetor pér shpenzimet financiare;

f) té rekrutojé punonjésit administrativé sipas Kodit té Punés;

g) cdo detyré tjetér administrative qé i ngarkohet nga punédhénési né funksion té
punés.

3. Né pérputhje me kérkesat e parashikuara né kuadrin ligjor, si dhe me urdhrat apo
detyrat e marra nga Mbledhja e Komisioneréve Publiké, Kancelari merr masa pér
shfrytézimin e frytshém té burimeve njerézore, t¢ mjeteve financiare e burimeve
materiale té institucionit.

4. Kancelari ka pér detyré pérmirésimin e standardeve né té gjitha shérbimet e ofruara
nga institucioni, duke siguruar e plotésuar kushtet e nevojshme gé c¢do strukturé e
Njésisé sé Punonjésve administrativé té kryejé detyrat né pérputhje me legjislacionin
né fugi dhe me kété rregullore.

5. Pérgjegjésia e Kancelarit nuk shmang pérgjegjésiné e cdo strukture apo té cdo
népunési, por konsiston né detyrimin e tij pér té drejtuar dhe mbikéqyrur kryerjen e
detyrave prej tyre dhe, kur véren parregullsi e té meta, té urdhérojé marrjen e masave

té nevojshme pér miréfunksionimin e administratés.
Neni 20

Emérimi i Kancelarit

1. Kancelari pranohet né puné nga Komisioni ad hoc i Institucionit t& Komisioneréve
Publiké, parashikuar né nenin 18, té ligjit pér rivlerésimin dhe népérmjet njé procedure té
hapur dhe transparente. Mbledhja e Komisioneréve Publiké shpall vendin vakant

népérmjet publikimit né media.

Kandidatét e interesuar pér Kancelar, krahas kérkesés sé motivimit me shkrim, duhet té
pérmbushin kriteret e méposhtme:
a) Ka pérfunduar ciklin e dyté té studimeve universitare pér Drejtési ose né Shkenca
ekonomike, me diplomé “Master i shkencave”, né Shqipéri ose studimet universitare
pér Drejtési ose né Shkenca ekonomike jashté vendit dhe ka marré njé diplomé té
njésuar sipas rregullave pér njésimin e diplomave, té parashikuar me ligj.
b) Ka pasur njé pérvojé pune né nivel menaxherial dhe drejtues, jo mé pak se 8 vjet.
c) Ndaj tij té mos keté nisur njé hetim penal, t& mos jeté i dénuar me vendim té
formés sé preré pér kryerjen e njé krimi ose pér kryerjen e njé kundérvajtjeje penale
me dashje.

¢) Té zotérojé shumé miré gjuhén angleze.
d) Ndaj tij t& mos jeté marré masa disiplinore e largimit nga puna ose ndonjé masé
tjetér disiplinore, e cila éshté ende né fuqi, sipas legjislacionit, né momentin e
aplikimit.
dh) Nuk ka ushtruar funksione politike né administratén publike ose nuk ka mbajtur
pozicione drejtuese né njé parti politike gjaté 8 viteve té fundit.
€) Nuk ka gené anétar, bashképunétor ose i favorizuar nga ish-Sigurimi i Shtetit para
vitit 1990, sipas ligjit “Mbi té drejtén e informimit me dokumentet e ish-Shérbimit té
Sigurimit té Republikés Popullore Socialiste t€ Shqipérisé”.
Pér vértetimin e plotésimit té kritereve té mésipérme, aplikanti dorézon prané
Institucionit té Komisioneréve Publiké té gjithé dokumentacionin gqé mendon té
nevojshém, né origjinal ose kopje té noterizuar.
2. Komiteti ad hoc vendos pér zgjedhjen e kandidatit bazuar né dokumentet e paragitura
dhe njé intervisté me gojé.

Neni 21

Procesi disiplinor dhe masat disiplinore

1. Kancelari, punonjésit e Njésisé ligjore dhe personelit administrativ shkarkohen ose
marrin masé disiplinore nga Mbledhja e Komisioneréve Publiké me propozim qofté edhe
té njérit prej Komisioneréve Publiké.

2. Ata mbajné pérgjegjési disiplinore pér:

a) mospérmbushjen e réndé té detyrave;

b) mosrespektimin e pérséritur té afateve té caktuara né pérmbushjen e detyrave, té
cilat kané sjellé pasoja shumé té rénda;

c) moszbatimin haptazi té dispozitave ligjore pér pérmbushjen e detyrave
funksionale;

d) braktisjen e punés ose mungesén e pajustifikuar dhe té vijueshme pér 7 dité pune
ose mé shumé, kur mungesa ka sjellé pasoja shumé té rénda né pérmbushjen e
detyrave té institucionit;

e) pérfitimin né ményré té drejtpérdrejté ose té térthorté té dhuratave, favoreve,
premtimeve ose trajtimeve preferenciale, té cilat jepen pér shkak té detyrés;

f) kryerjen e veprimeve brenda ose jashté institucionit, gjaté ose pas orarit té punés,
gé ulin apo cenojné imazhin dhe figurén e pozicionit punonjésit té institucionit;
g) kryerjen e cdo lloj shkeljeje tjetér qé éshté e pércaktuar né ligje té tjera dhe gé
éshté e dénueshme administrativisht sipas legjislacionit né fuqi.
3. Procedimi disiplinor fillon nga momenti i konstatimit té shkeljes. Punonjési ka té drejté
té njoftohet paraprakisht pér procesin e filluar ndaj tij, shkeljet e pretenduara, si dhe ¢do
lloj dokumentacioni té disponueshém para procesit hetimor administrativ.

4. Né rastet kur shkeljet nuk jané té rénda ose nuk sjellin pasoja té rénda dhe té
pérséritura, té kérkuara nga paragrafi 2 i kétij neni, punonjésit i jepet vérejtje. Né rast se
shkeljet nuk provohen, procedimi pérfundon pa maseé disiplinore.

Neni 22
Drejtoria e Menaxhimit té céshtjeve dhe marrédhénieve me median dhe publikun

Kjo Drejtori éshté struktura administrative pérgjegjése pér pranimin, regjistrimin,
administrimin e té gjithé akteve gé lidhen me ushtrimin e sé drejtés sé ankimit kundér
vendimeve té KPK-sé nga Institucioni i Komisioneréve Publiké, si dhe marrédhéniet me

median dhe publikun.
Mban procesverbalin e Mbledhjes sé Komisioneréve Publiké.

Kjo Drejtori mban komunikim té vazhdueshém me strukturat e ngjashme té Komisionit té
Pavarur té Kualifikimit, Kolegjit t¢ Posacém té Apelimit dhe institucione té tjera né lidhje

me shkémbimin e dokumentacionit.

Kjo Drejtori éshté pérgjegjése pér njoftimin e secilit prej Komisioneréve Publiké pér
mbérritjen e ¢do akti nga Komisioni i Pavarur i Kualifikimit, Kolegji i Posa¢ém i

Apelimit, ONM-ja, institucionet e tjera vendése ose té huaja.

Kjo Drejtori, ¢cdo akt té saj e njofton kundrejt shénimit né regjistrin e protokollit té
brendshém, ku pasgyrohet emér mbiemér i personit té cilit iu dorézua, data, ora dhe

nénshkrimi i personit gé e merr aktin.

Kjo Drejtori éshté pérgjegjése pér krijimin dhe zhvillimin e marrédhénieve té
Institucionit t¢ Komisioneréve Publiké me institucione té huaja dhe organizata

ndérkombétare, né funksion té pérmbushjes sé objektit té veprimtarisé sé institucionit.

Kjo

Drejtori éshté pérgjegjése pér realizimin e pérkthimit né gjuhét zyrtare té punés sé

institucioneve té rivlerésimit.

Kjo

Drejtori éshté pérgjegjése pér marrédhéniet me publikun duke u fokusuar né zbatimin

e ligjit pér té drejtén e informimit, pérgatitjen e programit té transparencés, trajtimin e
ankesave/kérkesave/informacioneve té paragitura nga publiku etj.

Né fushén e marrédhénieve me median, kjo Drejtori realizon kryesisht kéto detyra:

a) pérgatit njoftime me karakter informues mbi veprimtari t& ndryshme té institucionit;

b) publikon vendimet e institucionit né fagen zyrtare té internetit;

C) pérgatit konferencat pér shtyp.

Kjo
adm

Neni 23
Drejtoria Ekonomike dhe e Shérbimeve Mbéshtetése

Drejtori ka si funksion kryesor mbéshtetjen e veprimtarisé sé institucionit népérmjet
inistrimit me efektivitet t&¢ fondeve buxhetore, mbajtjen e protokollit, ofrimin e

shérbimeve té IT-sé, menaxhimin e burimeve njerézore, si dhe shérbimeve mbéshtetése
pér krijimin e kushteve optimale pér zhvillimin e punés né njé ambient té& pérshtatshém
pér Komisionerét Publiké dhe punonjésit e tjeré té institucionit.

Kjo
a)

b)

d)

Drejtori, né fushén e marrédhénieve ekonomike, financiare dhe burimeve njerézore:

Harton projektprogramin buxhetor afatmesém dhe vjetor té institucionit duke
pércaktuar nevojat pér fonde, sipas programeve, produkteve dhe aktiviteteve
pérbérése té tyre.

Ndjek né vijimési zbatimin e buxhetit té institucionit, né pérputhje me drejtimet
kryesore te miratuara nga Mbledhja e Komisioneréve, ligji pérkatés i buxhetit té
shtetit dhe raporton para Mbledhjes sé Komisioneréve ¢do 6 muaj pér shpenzimet
buxhetore té kryera.

Ndjek dhe autorizon prokurimin publik t& mallrave, shérbimeve, investimeve, si dhe
cdo shpenzim tjetér gé kryhet konform fondeve buxhetore té miratuara pér
institucionin dhe rregullave né fuqi.

Pérgatit, analizon e raporton monitorimin e realizimeve financiare té institucionit
me objektivat e arritur dhe informon pér ecuriné e tyre Mbledhjen e Komisioneréve

dhe Kancelarin.

e)

g)
h)

j)

Kjo

a)

b)

g)

Ndjek, kontrollon dhe pérgjigjet pér miradministrimin e pasurisé sé institucionit
dhe zbatimin e rregullave té dokumentimit, garkullimit dhe lévizjes sé vlerave
materiale e monetare sipas kérkesave té dispozitave ligjore né fuqi.

Siguron bazén e nevojshme me pajisje, mjete pune, inventar dhe furnizimin
materialo-teknik pér krijimin e kushteve optimale té veprimtarisé sé institucionit.
Ndjek zbatimin e rregullave pér regjimin e ruajtjes dhe sigurisé sé brendshme.
Pérpunon e harton strategjiné e zhvillimit t& burimeve njerézore pér institucionin
dhe ndjek zbatimin e procedurave pér rekrutimin, pranimin, emérimin né puné té
punonjésve té institucionit, mbéshtetur né dispozitat ligjore gé rregullojné kété
veprimtari, né bashképunim me njésité e tjera administrative té institucionit.

Mban dhe plotéson dokumentacionin pérkatés pér pranimin, lévizjen, transferimin,
kualifikimin dhe largimin e personelit, dosjet me té dhénat teknike pér ¢cdo punonjés
né pérputhje me legjislacionin né fuqi.

Koordinon dhe ndjek punén me strukturat e tjera té administratés pér kryerjen e
vlerésimit té arritjeve vjetore té punés sé punonjésve dhe dorézimin né afat té

formularéve té deklarimit té pasurisé.

Drejtori, né fushén e protokoll/arkivit éshté pérgjegjése pér:

regjistrimin né regjistrin pérkatés té ¢cdo shkrese/dokumenti/materiali qé i drejtohet
Institucionit t¢ Komisioneréve Publiké, me pérjashtim té atyre gé nominalisht i
drejtohen njé punonjési té institucionit;

regjistrimin e cdo shkrese/dokumenti/materiali gé institucioni i Komisioneréve
Publiké i drejton subjekteve apo institucioneve té tjera shqiptare ose té huaja;
regjistrimin, ndjekjen dhe kthimin e pérgjigjeve pér té gjitha shkresat gé i drejtohen
institucionit t&¢ Komisioneréve Publike;

arkivimin e shkresave dhe korrespondencave sipas rregullave té parashikuara pér
kété géllim nga legjislacioni né fugi pér arkivat;

arkivimin né fund té c¢do viti té té gjitha dokumenteve, korrespondencés,
materialeve, fashikujve, sipas procedurave té parashikuara né legjislacionin né fuqi
pér arkivat, dhe regjistrimi i té dhénave pérkatése;

ndarjen ose klasifikimin e informacionit, sipas pérmbajtjes, géllimit, subjektit,
Kritereve etj.;

dhénien e informacioneve pér pérmbajtjen e dosjeve né protokoll ose arkiv.

Kjo

a)

b)

d)

drejtori né fushén e sektorit té financés éshté pérgjegjése pér:

zbatimin e rregullave té menaxhimit financiar, mban llogarité e institucionit,
pérgatit pasqyrat financiare dhe harton bilancin ekonomiko-financiar né pérputhje
me planin kontabél e ligjin pér kontabilitetin;

evidentimin dhe kontrollin e shpenzimeve buxhetore sipas zérave. Nxjerr té dhénat
mujore, 6-mujore dhe vjetore, mbi bazén e dokumenteve financiare té shpenzimeve;
kontabilizimin e veprimeve té bankeés, arkés, magazinés, ditarin e veprimeve té
ndryshme dhe thesarit. Kryen ¢do muaj mbylljen e llogarive dhe rakordon té
dhénat me degén e thesarit dhe Ministriné e Financave pér pérdorimin e buxhetit;
organizimin e kontrolleve, verifikimin dhe inventarizimin periodik pér
administrimin e vlerave materiale dhe monetare né pérdorim, pér té gjitha llojet e
shpenzimeve té kryera népérmjet arkés, bankés dhe magazinés;

hartimin, kontrollin dhe zbatimin e shpenzimeve buxhetore pér personelin dhe
ndalesat pérkatése pér tatim-taksat, sigurimet shoqérore e shéndetésore dhe
sigurimin suplementar etj.;

kryerjen e ¢cdo veprimtarie tjetér té pércaktuar né legjislacionin né fuqi pér financat

publike.

Kjo drejtori, né fushén e ofrimit té shérbimeve té 1T-s€, éshté pérgjegjése pér:

a)

b)

d)

Né bashképunim me drejtorité e strukturat e tjera bén pérzgjedhjen e programeve
mé té pérshtatshme, instalon programet e reja dhe unifikon pérdorimin e tyre brenda
institucionit.

Pérgjigjet dhe mirémban sistemin e komunikimit né rrjet té institucionit dhe merr
masa pér shfrytézimin racional té pajisjeve elektronike, ndjek dhe eliminon me
saktési dhe né njé kohé sa mé té shkurtér té gjithé defektet né pajisjet elektronike gé
ka né pérdorim personeli i institucionit.

Administron dhe mirémban nga piképamja teknike fagen e internetit dhe intranetit
té institucionit.

Analizon problemet gé kané té bé&jné me pérpunimin e informacionit gé do té
informatizohet dhe ndérton bazén e té dhénave pér vendimet gjyqésore, ligjet dhe
akte té tjera.

Neni 24
Dispozita té fundit

Kjo rregullore mund té ndryshohet me vendim té Mbledhjes sé Komisioneréve Publiké.

